
16.08.2013 को दिया जाने वाला उत्‍तर 
रेलवे अस्‍पताल, अजमेर से संबंधित मुद्दे    
1192.
डा. प्रभा ठाकुर:

क्‍या रेल मंत्री यह बताने की कृपा करेंगे कि:

(क) 
क्‍या सरकार को अजमेर के रेलवे अस्‍पताल, जो कि राज्‍य का सबसे बड़ा और पुराना रेलवे अस्‍पताल है, की जर्जर स्थिति, डॉक्‍टरों तथा चिकित्‍सा संबंधी उपकरणों की कमी के बारे में शिकायतें प्राप्‍त हुई हैं, और
(ख)
यदि हां, तो क्‍या सरकार ने रेलवे से जुड़े सैकड़ों परिवारों के हित में रेलवे अस्‍पताल, अजमेर के जीर्णोद्वार तथा उसमें आवश्‍यक विशेषज्ञ डॉक्‍टरों की नियुक्ति एवं नये उपकरण लगाने के संबंध में कोई योजना बनाई है?

उत्‍तर 
रेल मंत्रालय में राज्‍य मंत्री (श्री कोटला जय सूर्य प्रकाश रेड्डी)
(क) : जी, हां। बहरहाल, रेल लाभार्थियों से कोई शिकायत प्राप्‍त नहीं हुई है। 

(ख) : अस्‍पतालों में नवीकरण का कार्य एक सतत् प्रक्रिया है और उन्‍हें आवश्‍यकता के आधार पर समय-समय पर किया जाता है। रेलवे में डॉक्‍टरों की नियुक्ति संघ लोक सेवा आयोग द्वारा की गई सिफारिशों के आधार पर संयुक्‍त चिकित्‍सा सेवा परीक्षा के माध्‍यम से की जाती है। बहरहाल, संघ लोक सेवा आयोग द्वारा चयनित डॉक्‍टरों द्वारा पदभार ग्रहण की दर बहुत कम होती है जिसके परिणामस्‍वरूप रेलवे अस्‍पतालों एवं स्‍वास्‍थ्‍य इकाइयों में पद खाली रह जाते हैं। डॉक्‍टरों की कमी को पूरा करने के लिए रिक्तियों को भरने की व्‍यवस्‍था के रूप में, सामान्‍य ड्यूटी और विशेषज्ञों, दोनों प्रकार के डॉक्‍टरों की अनुबंध के आधार पर नियुक्ति की जाती है। इसके अलावा, सेवानिवृत्‍त रेलवे डॉक्‍टरों की भी अनुबंध के आधार पर दो वर्षों के लिए नियुक्ति की जाती है। 
इस समय, अस्‍पताल में पर्याप्‍त संख्‍या में डॉक्‍टर, जिनमें 12 विशेषज्ञ भी शामिल हैं, काम कर रहे हैं। इसके अलावा, फिजीशियन, अर्थोपेडिक और स्‍त्रीरोग विशेषज्ञ के क्षेत्र से 03 अवैतनिक अतिथि विशेषज्ञों को भी लगाया गया है। साथ ही, आवश्‍यकता के आधार पर अलग-अलग मामलों में विशेषज्ञों और सुपर स्‍पेशलिस्‍ट डॉक्‍टरों को भी बुलाया जाता है। इस अस्‍पताल में सभी उपकरणों से सुसज्जित कैजुअल्‍टी, इंटेन्सिव केयर यूनिट, मल्टिपल ऑपरेशन थिएटर और सुसज्जित फिजियोथेरेपी विभाग सहित पर्याप्‍त अवसंरचनात्‍मक सुविधाएं मौजूद हैं। एक सुसज्जित प्रयोगशाला, एक नई डिजिटल एक्‍स-रे मशीन, ब्‍लड बैंक और टेलीमेडिसन सुविधाएं भी उपलब्‍ध हैं। इस अस्‍पताल में पुरुष परिचारकों एवं महिला परिचारिकाओं के लिए 20 बिस्‍तरों वाली एक-एक डॉर्मिटरी भी उपलब्‍ध है। 

*****
